
এবং প্রাথমিক বিজ্ঞানের বই প্রচুর পরিমাণে রক্ষিত হয়। এই সমস্ত বলাবস্ত কৰিবাৰ ভাৱ থাকে, -
ছোট ছেলেরা রূপকথা খুব ভালবাসে, বয়স্ক ছেলেরা কোনো বিশেষ ঐতিহাসিক চরিত্রে আকৃষ্ট হইলে অথবা কোনো পরীক্ষার জন্য প্রস্তুত হইতে থাকিলে সময়ে সময়ে বিশেষ কোনো অধ্যয়নে প্রবৃত্ত হয়। দরকার হইলে পুস্তকাধ্যক্ষেরা এই সমস্ত শিশু-পাঠকদিগকে এইরূপ অধ্যয়নে সাহায্য করেন ।
ষোল-বছরের-কম-বয়স্ক বালকেরা অবাধে লাহব্রেরীতে ঢুকিয় শেল্ফ হইতে বই নামাইয়া পড়াশুনা করিতে পারে। পড়া হইয়া গেলে বইগুলি আবার যথাস্থানে রাখিয়া দিতে হয়। বার বছর বা ততোধিক বয়স্ক বালকবালিকারা ইচ্ছা করিলে একখানা করিয়া বাড়ীতে বই লইয়া যাইবার টিকেট যোগাড় করিতে পারে। এই টিকেট দেখাইয়া একটা নির্দিষ্ট সময়ের জন্য একখানা কি দুই থানা বই বাড়ীতে লইয়া যাওয়া যায়। এই সময় সাধারণতঃ এক পক্ষ । বই যদি কোনো রকমে নষ্ট হয় বা নির্দিষ্ট সময়ের মধ্যে ফেরত না দেওয়া হয় তবে জরিমানা দিতে হয়, কিন্তু এ রকম প্রায় হয় না—ছেলেরা বই সম্বন্ধে খুব সাবধান। টিকেট পাইতে হইলে পিতা, অভিভাবক বা শিক্ষকের অনুরোধ-পত্র দেখাইতে হয় ।
কোনো কোনো শিশু-পাঠাগারে আমেরিকার জাতীয় উৎসবগুলি একটু বিশেষ ভাবে অনুষ্ঠিত হয়। খৃষ্টমাস, ইষ্টার (Easter) প্রভৃতি পর্কের কিছুদিন পূৰ্ব্বেই নোটিস বোর্ডের উপর উহার বিবরণ লিখিয়া দেওয়া হয়। যে সমস্ত পুস্তকে এ সম্বন্ধে বর্ণনা আছে তার একটা তালিকাও তাহাতে থাকে। এ সম্বন্ধে যে সকল ছবি পাওয়া যায় সেই সব ছবি বা তাহার ফোটোগ্রাফ দেখানো হয়, এই উপায়ে অনেকটা ইতিহাসও শেখ হইয়া যায়। হয়ত কোনো বিখ্যাত যুদ্ধের বাৎসরিক উৎসব উপস্থিত, তখন ছবিওয়াল পত্রিকা ও বই হইতে নানারকম ছলি ও লেখা কাটিয়া লইয়া টাঙ্গাইয়া দেওয়া হয়। সবগুলি মিলাইয়া সেই যুদ্ধের একটি সুন্দর বর্ণনা পাওয়া যায় ; দুই পক্ষের সেনাপতিদের ছবি, যুদ্ধস্থান ও তৎসম্বন্ধীয় অন্যান্য ঘটনার দৃশু দেখান হয়, ছবিগুলির অর্থ সকলকে বুঝাইবার জন্য নীচে ব্যাখ্যা জুড়িয়া দেওয়া হয়। একজন পুস্তকাধ্যক্ষের উপর

১০ম ভাগ
বিষয়ে আরো অধিক কিছু জানিতে চায় তিনি লাইব্রেরী হইতে বই বাছিয়া দেন। সেক্সপীয়র, মিণ্টন, निप्लेन्, লাপ্যাস্, ওয়াশিংটন প্রভৃতি বড় বড় লোকদের জন্মদিনে তাহাদের ছবি দেখান যায়, এবং তাহদের নাটক, কবিতা, আবিষ্কার, সদগুণ, ও বীরত্বের বর্ণনা করা যায়। যখন কোনো শিশু-পাঠ্য বইয়ের খুব আদর হয় তখন একটু বয়স্ক ছেলেরা স্বভাবতই গ্রন্থকার সম্বন্ধে কিছু জানিতে ইচ্ছা করে, এই জন্য কখনো কখনো জীবিত লোকদের ছবি দেখান হয় এবং তার সঙ্গে সঙ্গে তাদের একটু সংক্ষিপ্ত জীবনীও দেওয়া হয়। ছেলেরা যাহাতে নিজেরা অনেক জিনিষ প্রদর্শন ( Exhibit ) করে সেজন্যও তাহাদিগকে উৎসাহ দেওয়া হইয়া থাকে। তাহার নানা রকম ফুল, পাতা, ছোট ছোট গাছপালা প্রভৃতি সুন্দর সুন্দর করিয়া সাজাইয়া তাতাদের বর্ণনা লিথিয়া আনে । যাহাদের সৰ্ব্বাপেক্ষ ভাল হয় তাহারা পুরস্কার পায়।
ছেলেমেয়েদের যা কিছু জানাইবার থাকে সব নোটস বোর্ডে টাঙাইয়া দেওয়া হয়। সব ছেলেরা লাইব্রেরীতে আসিয়াই একবার উহার সামনে যায়। নূতন নিয়ম, নূতন বই বা কাগজের তালিকা যে সমস্ত বই হারাইরা গেছে বা স্থানচ্যুত হইয়াছে তাহাদের তালিকা প্রভৃতি এইখানে লেখা থাকে।
আমেরিকার যুক্তরাজ্যের বিভিন্ন স্থানে অনেকগুলি শিশু-পুস্তকালয় আছে বেষ্টনের লাইব্রেরীতে দুইটি প্রকাও প্রকাণ্ড হল আছে, ইহার একটি পড়ার জন্য আর একটি অভিধান প্রভৃতি দেখিবার জন্য। পড়ার ঘরটি রাত্রে বৈদ্যুতিক আলোকে আলোকিত করা হয়। ঘরের চারিদিকে অনেক উচু পর্য্যন্ত গ্যালারি আছে সেই গ্যালারির ধারেই সারি সারি বইয়ের আলমারি সাজান আছে। ছেলেরা সিঁড়ি দিয়া সৰ্ব্বোচ্চ গ্যালারি পর্য্যন্ত পৌছিতে পারে। ঘরের দেওয়ালে সেন্ট মার্ক, নতর नाम् (Notre dame) zi şfs পৃথিবীর প্রসিদ্ধ প্রসিদ্ধ অট্টালিকার ছবি আছে । কোন কোন লাইব্রেরীতে এই সমস্ত ছবি মাঝে মাঝে বদলান
হয়। অট্টালিকার ছবি ছাড়া অনেক লাইব্রেরীতে

জগদ্বিখ্যাত চিত্র ও স্থাপত্যের প্রতিকৃতি আছে। নানারকম বন্য ফুল, পার্থী ও জন্তুদের ছবিও সেখানে রাখা হয়। শিশু-পাঠকেরা যাহাতে এই সমস্ত জিনিষ সম্বন্ধে প্রশ্ন করে সেজন্য তাহাদিগকে সৰ্ব্বদাই উৎসাহ দেওয়া হয়—তাহাদের প্রশ্নের উত্তর দিতে পুস্তকাধ্যক্ষেরা সৰ্ব্বদাই প্রস্থত। এইরূপে ইহঁাদের সঙ্গে বালকবালিকাদের বেশ সৌহার্দ জন্মে। সেই বালকেরা যখন বয়ঃপ্রাপ্ত হইয়া সাধারণ পাঠাগারে প্রবেশ করে তখনো সময়ে সময়ে ইহঁদের কাছে পড়াশুনা সম্বন্ধে উপদেশ লইতে আসে ।
মেডফোর্ডের শিশু-পুস্তকালয়ের যে ছুইখানি ছবি আছে তার দেওয়ালে আমেরিকার পার্থীদের ছবি দেথা যাইবে । ছেলেমেয়েরা শীঘ্রই ইহাদের সঙ্গে পরিচিত ইষ্টয় পড়ে। সহরের ছেলেমেয়েদের পক্ষে এ একটা মস্ত সুবিধা। মেড ফোর্ড জায়গাটি বোষ্টন সহরের বাহিরে ; লাইব্রেরী দোতলায় ; পড়িবার হলটি বেশ বড়, পরিষ্কার পরিচ্ছন্ন ; সেখানে প্রচুর পরিমাণে মুক্ত বায়ুরও অভাব श्ानि न। । -
এই লাইব্রেরীগুলি কেবল যে ক্ষণকালের আমোদের ব্যবস্থা করে তা নয় সময়ে সময়ে সেখানে ছেলেমেয়েরা বিশেষভাবে কোনো বিষয়ের চর্চায় প্রবৃত্ত হয় । স্বেচ্ছাপ্রবৃত্ত হইয়া যাহারা এইরূপ পড়াশুনা করিতে চায় অধ্যক্ষ বা তাহার কোনো সহযোগী তাহদের লইয়া একটি সমিতি গঠন করেন। তাহারা মাঝে মাঝে একত্র মিলিয়া তাহার সাহায্যে নানান বই হইতে তথ্য সংগ্রহ করে ।
ক্লিব ল্যাণ্ডের যে লাইব্রেরীটির ছবি দেওয়া হইয়াছে সেখানে এইরূপ দুইটি সমিতি ছিল একটির আলোচ্য বিষয় ছিল ইংলণ্ডের প্রধান প্রধান স্থান ও তাঙ্গার ইতিহাস ; আর একটির বিষয় ছিল আমেরিকার ইতিহাস । এই দুইটি সামতির প্রত্যেকটিতে প্রায় ৬৫ জন করিয়া বালকবালিকা নিয়মিতরূপে পড়াশুনা করিত ।
বইগুলি যাহাতে যত্নের সহিত নাড়াচাড়া করা হয় সেদিকে দৃষ্টি দিবার জন্য প্রত্যেক লাইব্রেরীতে লাইব্রেরী লিগ (League) বলিয়া একটি করিয়া সমিতি আছে। কোনো কোনো লাইব্রেরীতে প্রবেশ করিয়াই বই ধরিবার
পূৰ্ব্বে একটা ঘরে গিয়া পরিষ্কার করিয়া হাত ধুইয়া লইতে
>Q○
হয়। এইরূপে ক্রমে ইহা অভ্যায়ের মধ্যে দাড়াইয়া যায়। বইয়ে চিহ্ন রাখিবার জন্য যে কার্ড দেওয়া হয় লাইব্রেরী লিগ সেগুলির উপরে ছোট ছোট গল্প লিথিয়া দেন সে সমস্ত গল্পেরই উপদেশ এই যে পাঠকের বই এমন ভাবে ব্যবহার করা উচিত যাতে পরবর্তী আরো অনেক পাঠক সেই বই পড়িয়া তাহারি মতন আনন্দ উপভোগ করিতে পারে, ক্লিাল্যাণ্ডের লাইব্রেরীর কার্ডের উপর লেখা আছে— “নিৰ্ম্মল মন নিৰ্ম্মল হাত নিৰ্ম্মল বই।"
মিলওয়াকি শিশু-লাইব্রেরীর দেওয়ালে লেখা আছে "এই ঘরটি মিলওয়াকি বালক বালিকাদিগের অধীনে।” এই পুস্তকালয়টি অল্পদিনে খুব উন্নতি লাভ করিয়াছে।
গ্রীষ্মাবকাশ প্রভৃতি দীর্ঘ ছুটির সময়ে লাইব্রেরী হইতে নানা রকম গল্প ও ছবির বইয়ের প্রলোভন দেখাইয়া ছেলেদের বিশেষ ভাবে আহবান করা হয়। বই ব্যবহার করিতে যে কিছু দিতে হয় না, বিজ্ঞাপনে বিশেষভাবে তাহার উল্লেখ থাকে । -- ব্রুকলিনের প্র্যাট ইনষ্টিটিউট যুক্ত রাজ্যের শিশুপাঠাগার গুলির মধ্যে শ্রেষ্ঠস্থানীয়।
এই অনুষ্ঠানগুলির দ্বারা যে অশেষ উপকার দর্শিয়াছে সে কথা বলাই বাহুলা। ইহার দ্বারা যে কত অসৎ প্রকৃতির ছেলেমেয়েদের মধ্যে ভদ্রতা, বিনয়, ধৈর্য্য, পরিচ্ছন্নতা প্রভৃতি সদ্বগুণের সঞ্চার হইয়াছে তাহার ইয়ত্তা নাই। অভিভাবকদের অজ্ঞতা ও অবহেলার দরুণ যে সমস্ত বালক বালিকার বাড়ী হইতে কোনো সদুপদেশ পায় না এই লাইব্রেরীগুলি তাহদের অনেককে অসৎপথ হইতে রক্ষা করে ।
কার্যাহীনতা অনেক সময়ে ছেলেদের অসৎপথে লইয়া যায়। সৰ্ব্বদাই যদি তাহদের মন কোনো না কোনো বিষয়ে নিযুক্ত থাকে তাহা হইলে মন্দ কিছু তাহাদের মনে প্রবেশলাভ করিতে পারে না। প্রচুর পরিমাণে খেলা ও নির্দোষ আমোদ ত থাকিবেই। ছেলেদের স্বরচিত হাতেরলেখা পত্রিকা, তর্কসভা, অভিনয় প্রভৃতি একদিকে যেমন - আমোদজনক তেমনি শিক্ষাপ্রদ। আমেরিকার এই লাইব্রেরীগুলিও এই জাতীয়, অথচ মনে হয় যেন এগুলি বিদ্যালয়েরই একটি অঙ্গ মাত্র। এখানকার পুস্তকাধ্যক্ষেরা
كانت تستان

